
GOUVÈNÈ CUOMO ANONSE $20 MILYON DOLA PRIM KONPETISYON POU PWOJÈ ENÈJI INOVE 

 

Albany, Buffalo, Rochester, Syracuse and Yonkers pral fè konpetisyon pou finansman enèji 

 

 

Gouvènè Andrew M. Cuomo jodia te anonse finansman pou yon nouvo konpetisyon enèji ki pral atribye 

jiska $20 milyon dola pou pwojè enèji avanse ki alavangad nan Albany, Buffalo, Rochester, Syracuse ak 

Yonkers. Gouvènè a te premye pwopoze l nan 2014, pwojè yo vize pou redwi depans nan enèji pa $400 

milyon dola chak ane, diminye emisyon kabòn, epi sipòte teknoloji enèji pwòp ak travay. 

 

“Konpetisyon sa a pral pèmèt rejyon yo devlope pi bon plan posib yo pou pote enfrastrikti enèji yo nan 

21yèm syèk la,” Gouvènè Cuomo te deklare. “Li pa pral non sèlman ekonomize nan depans ak redwi 

emisyon danjere kabòn, men lap kreye travay epi ede vil nou yo pou ale delavan nan direksyon yon avni 

ki pi dirab.” 

 

Efò global total, kote konpetisyon sa fè pati, dirije pa New York Power Authority e li fèt pou stimile yon 

pi gran patiispasyon sektè prive a nan ekonomi enèji pwòp eta. 

 

Kèk nan rezilta ki antisipe yo gen ladan: 

• Revitalize sant iben yo pou atire nouvo biznis ak rezidan 

• Modènize vil la ak bilding kominote yo 

• Amelyore efikasite enèji ekleraj eksteryè avèk enstalasyon dyòd ki emèt limyè (LED) 

• Modifye zonaj pou pwomote modèl transpòtasyon altènatif  

 

Richard Kauffman, Prezidan Enèji ak Finans, Biwo Gouvènè Cuomo te deklare, “Vil yo gen yon wòl 

enpòtan pou yo jwe nan ede New York vini yon lidè nan itilize sous enèji renouvlab ki pi dirab, pi pwòp. 

Inisyativ senk vil yo montre kijan Eta New York ka travay dirèkteman avèk lidè yo nan gran vil sa yo pou 

adrese priyorite enèji mityèl nou ak defi yo pandan nap redwi egalman nan depans yo epi pwoteje 

anviwonman an.” 

 

Gil C. Quiniones, Prezidan ak Ofisye Egzekitif Anchèf New York Power Authority te deklare, “Nap rete 

tann pou n travay etwatman avèk vil sa yo pou aplike lansaman plan enèji yo epi kolabore sou pwojè 

inove, kap ekonomize enèji. Lè nou pataje espesyalite nou, nou ka chanje radikalman fason sant iben eta 

ap itilize enèji, pandan anmenmtan nap pran benefis enpòtan nan anviwonman ak ekonomik.” 

 

Gouvènè a rekòmande ke Konsèy Administrasyon New York Power Authority, nan reyinyon mwa fevriye 

yo a apwouve konpetisyon 20 milyon dola pou yon total $35 milyon nan pwogram lan. 

 

Pou sipòte aplikasyon plan yo, Gouvènè Cuomo te rekòmande tou New York Power Authority: 

• Kreye senk nouvo pozisyon manadjè pou ede aplike epi responsab pou nouvo plan yo ki 

konplete pou chak vil 

• Etabli yon pozisyon lyezon enèji pou sèvi kòm yon lyen enpòtan ant ajans Eta New York yo ak 

authority yo ansanm avèk senk vil yo, epi bay espeysalite teknik ak rasyonalize sipò 

• Finans sibvansyon pou fasilite aplikasyon, enkli premye depans demaraj ak konpetisyon “race-

to-the-top” pou reyalizasyon gwo pwojè enèji yo, montre nouvo teknoloji epi akselere mache 

enèji pwòp yo 

 

New York Power Authority pral ede vil yo aplike plan yo epi kontwole pwogrè yo. Efò sa yo pral elaji epi 

devlope sou lòt pwogram, enkli finanse enèji efikas, NY Energy Manager, ak K-Solar, yon pwogram pou 

enstale sistèm fotovòltayik nan lekòl yo nan tout eta. 

 

Plan enèji senk vil yo ap elaji sou pwogram BuildSmart NY, ke Gouvènè Cuomo te etabli nan ane 2011. 

Vil yo pral vize pou amelyore efikasite enèji pa 20 pousan nan ane 2020 pou bilding minisipal yo ak 20 

pousan nan ane 2030 nan tout vil la, enkli bilding prive yo. New York Power Authority se ajans ki alatèt 

pou aplike BuildSmart NY, sa ki enpoze yon 20 pousan ogmantasyon enèji efikas nan bilding ke eta 

posede epi jere nan ane 2020. 

 

Donna De Costanzo, Direktè Northeast Energy and Sustainable Communities nan Konsèy Defans Resous 

Natirèl te deklare, “Nou kontan dèske nou te gen opòtinite pou patisipe nan devlopman plan vizyonè sa 

yo. New York ap ouvri chemen an pou montre kijan pou ranfòse vil nou yo, grasa aksyon enèji pwòp 

avanse, se kle nan ankouraje kominote ki vibran ak pwospè epi lite kont chanjman klima.” 

 

Jason Grumet, Prezidan Sant Politik Bipartisan te deklare, “Pwogram Eta New York la se yon egzanp de 

sa ki kapab reyalize lè nou konbine resous ak done eta avèk kreyativite lokal ak sans biznis. Rezidan New 

York yo pral gen yon sistèm ki pi rezistan, otonòm ak rantab.” 

Kateri Callahan, prezidan Alyans pou Ekonomize Enèji te deklare, “Patenarya enèji efikas ant Eta New 

York ak senk nan pi gwo vil li yo se yon gwo jefò pou entegre dènye teknoloji pou ekonomize enèji pou 

redwi fakti elektrik minisipal yo ak emisyon kabòn. Grasa inisyativ sa a, Gouvènè Cuomo ak 

administrasyon li an ap demontre angajman New York pou avanse strateji jesyon enèji avanse, sa ki pral 

egalman stimile devlopman ekonomik epi redwi emisyon gaz efè tèmik.”  

 

Josh Freed, Vis Prezidan Pwogram Enèji Pwòp nan Third Way te deklare, “Governor Cuomo ak New York 

Power Authority merite anpil kredi dèske yo abilite vil yo pou fè enèji vin pi pwòp epi fè konsomatè yo 

ekonomize lajan pandan nap konbat chanjman nan klima. Nou kontan pou n wè lide ak teknoloji yo ki 

soti nan pwogram sa a.” 

 

Mark Watts, Direktè Egzekitif C40 Cities Climate Leadership Group te deklare, “Vil yo atravè mond lan ap 

dirije lè li kesyon pou pran aksyon desizif, enpòtan sou chanjman klima. Inisyativ enteresan sa yo se yon 

gwo egzanp sou kijan vil yo ka travay ansanm avèk eta ak aktè nasyonal yo nan direksyon objektif 

ekonomik ak anviwonmantal pataje.” 

 

Plan Enèji Senk vil yo fè pati nan Inisyativ Stratejik Gouvènè Cuomo pou Refòme Vizyon Enèji a. Daprè 

nouvo ajanda sa yo, Eta New York ap stimile inovasyon enèji pwòp, pote nouvo envestisman ak 

amelyore chwa kliyan pandan lap pwoteje anviwonman ak dinamize ekonomi New York. Nan deklanche 

inovasyon, simonte obstak mache yo ak abilite kominote yo, New York ap chanpyon yon nouvo apwòch 

nan tout eta pou bay kliyan yo pi gwo opòtinite pou ekonomize enèji, pwodiksyon enèji lokal, ak 

amelyore fyabilite. Noouyòkè yo pral benefisye de aksè a yon enfrastrikti enèji ki pi bon mache, pwòp, 

ansekirite ki kreye travay epi bay devlopman ekonomik toupatou nan Eta. 

